
poenikă". Kerană I Kelioed matoer kēto, kadēnă pipisē ento 
toesing moenggah disoeratē. Ngendikă boein manteri poelisinē: 
,, Kēnkēn dadi dini disoeraē moenggah medoeloeran pipis 
pitoeng ringgit toer moenggah tjai anē ngab? Edă pesan 
tjai linjok! Jan tjai toeară njak ngakoe pepatoetan, djani 
itjang noendēnang metakon tekēn djoeroe soeratē, sadjă tan 
sadjannē boekă anē moenggah disoeratē tēnēnan. Jan tjai 
soebă ngakoe, singdă adă salahă anakē ngakoe". Mară kēto 
pengendikan manteri poelisinē, lantas iă ngakoe, toer pipisē 
pitoeng ringgit laoet atoerangă. Dēning I Kelioed sinah 
djalema doersilă, ditoe lantas iă kedjoek baan oepas manteri 
poelisinē, toer ketalinin, atoeranga kepekentjan. Doegasē 
dipekentjan I Kelioed noenasang raos, baanē manteri poelisinē 
ngendikaang toesing adă salah anakē ngakoe. Mară kēto 
atoer I Kelioedē, lantas ngendikă Sang Keretă sinambi itjă: 
,,Boeat entoē sadjă pesan Kelioed! Anakē ngakoe toesing 
adă salahă. Nanging keranannē tjai mai atehangă kepekentjan, 
baanē tjai mekeneh ngelem pepaēt. Ento anē lakar emasin 
tjai sisip". Mară kēto pengendikan Sang Keretă, I Kelioed 
singdă ngelah atoer. Pemeragat raosē, I Kelioed kebogolang 
teloe boelan mekelonnē. Ditoe iă njelsel dēwēk sambilangă 
ngelimjd pedidihină, kēnē moenjinnē:,.Eh, latjoerē sing 
pesan dadi kelidin, bagianē toesing dadi alih. Jēn anē maloe 
antengang ibanē meladjah, mirib singdă nepoekin anē boekă 
djani; mēh soebă dēwēkē dadi djoeroe soerat. Djani kadoeng 
soebă kēnē, kēnkēnang baan ugilangang djelēnē. Boeină 
ento tan pegoenă selselang pang mekelo, kadoeng soebă laboeh. 
Jēn oeli maloe pinehin lakar djelēnē, pedas melahē bakal tepoek.


4. KAMBENGAN (AMBENGAN).
Ambengan poenikă soroh padang. Daoenipoenē pandjang-
pandjang, tipis toer tadjep moentjoekipoenē. Pandjangipoenē 
sewetară amēter. Roepan ambengan poenika jan kantoen

